
УПАТСТВО ЗА ПОТРОШУВАЧИТЕ НА ЕЛЕКТРИЧНА ЕНЕРГИЈА
1. ЕВН Македонија АД – Скопје се грижи за сигурно, безбедно, квалитетно и континуирано снабдување со електрична енергија на своите потрошувачи.
2. ЕВН Македонија АД – Скопје и потрошувачите склучуваат договори за снабдување со електрична енергија во кои меѓусебно ги уредуваат правата и обврските кои произлегуваат од договорниот однос (начин и рокови на испорака, категорија на потрошувач, место на испорака, начин на пресметка и плаќање, итн).

3. Потрошувачите на електрична енергија се должни редовно да ги плаќаат своите сметки за потрошената електрична енергија на ЕВН Македонија АД – Скопје. Потрошувачот е должен плаќањето да го изврши во рок од 8 (осум) дена од денот на настанување на обврската за плаќање. 

4. На потрошувачот кој врши неовластено превземање на електрична енергија, ЕВН Македонија АД – Скопје му пресметува за неовалстено превземената електрична енергија согласно Условите за снабдување, а против потрошувачот ЕВН Македонија АД – Скопје може да поднесе кривична пријава за кражба и тужба за самовластие до надлежен суд.

5. На потрошувачот кој нема да ја плати сметката за потрошената електрична енергија, 45 (четириесет и пет) дена од денот на настанувањето на обврската, ЕВН Македонија АД – Скопје ќе му ја прекине натамошната испорака на електрична енергија.

6. За прекинувањето на испораката на електрична енергија, ЕВН Македонија АД – Скопје ќе го извести потрошувачот во рок од најмалку 24 (дваесет и четири) часа пред прекинувањето на електричната енергија.

7. Сметките за потрошената електрична енергија се изготвуваат врз основа на податоци добиени со отчитување на мерниот уред од страна на овластени лица на ЕВН Македонија АД – Скопје. Овластените лица треба да ја покажат службената легитимација на барање на потрошувачот.
8. Потрошувачите се должни да обезбедат пристап на својот имот на овластените лица на ЕВН Македонија АД – Скопје заради контрола, вградување, надзор, промена и замена на броилото, како и заради исклучување на испораката на електричната енергија, во случај кога потрошувачот направи прекршок согласно закон или не извршил плаќање за електричната енергија во согласност со обврските од договорот за снабдување или роковите и условите за давање на услуга.

9. Потрошувачот кој не добил сметка за потрошената електрична енергија, може да бара сметка за потрошената електрична енергија од најблискиот Кориснички енергетски центар на ЕВН Македонија АД – Скопје. 

10. Потрошувачот има право да присуствува на отчитувањето на мерните уреди. 

11. Потрошувачот може во рок од 8 (осум) дена од денот на доставувањето на сметката за потрошената електрична енергија да поднесе приговор до најблискиот Кориснички енергетски центар на ЕВН Македонија АД – Скопје.

12. ЕВН Македонија АД – Скопје е должен во рок од 15 (петнаесет) дена од денот на приемот на приговорот да се изјасни по приговорот на потрошувачот на електрична енергија. 

13. Приговорот на потрошувачот не го одлага плаќањето на сметката во деловите кои не се оспорени. 

14. Ако се утврди дека потрошената електрична енергија е неправилно пресметана, ЕВН Македонија АД – Скопје е должен да изврши корекција на сметката и наплатата да ја изврши врз основа на корегирана сметка.
15. На потрошувачот кој во текот на пресметковниот период платил поголем износ на средства од износот утврден за стварно потрошената електрична енергија, му се враќа повеќе платениот износ.

16. При промена на сопственоста на објектот на потрошувачот, потрошувачот е должен да го извести ЕВН Македонија АД – Скопје. Доклку потрошувачот има неплатени сметки истиот е должен да ги подмири во целост пред да настане промената на сопственоста на објектот.

17. Ако потрошувачот на електрична енергија како сопственик го отуѓил објектот каде се вршела испораката на електрична енергија на нов потрошувач, а не ги платил сметките за потрошената електрична енергија на ЕВН Македонија АД – Скопје, новиот потрошувач е должен да го извести најблискиот Кориснички енергетски центар на ЕВН Македонија АД – Скопје за настаната промена заради утврдување на состојбата на мерните уреди и склучување на договор за снабдување со електрична енергија со кој настанува обврската на новиот потрошувач за плаќање на електричната енергија на ЕВН Македонија АД – Скопје. 
Неплатените сметки за потрошената електрична енергија до склучувањето на договорот за снабдување со електрична енергија се обврска на претходниот потрошувач.

18. На барање на потрошувачот кој е сопственик или корисник на објектот (закуподавач) и новиот потрошувач (закупопримач), ЕВН Македонија АД – Скопје ќе склучи договор за снабдување со електрична енергија со закупопримачот, при што закупопримачот е одговорен за плаќање на електричната енергија на ЕВН Македонија АД – Скопје од денот на склучувањето на договорот. 
Неплатените сметки за потрошената електрична енергија која му била испорачана на закупопримачот  согласно договорот за снабдување со електрична енергија се обврска на закупопримачот.

